
Politikarar royna at smoyggja sær 
undan, tá teir verða avdúkaðir fyri 
at fremja lyftisbrot í politikki.

Tað roynir Magni Arge, fólka­
tingsmaður og løgtingsmaður hjá 
Tjóðveldi eisini at gera, nú hann og 
Tjóðveldi fremja eitt risastórt lyft­
isbrot við tað, at Magni Arge uttan 
at smæðast átekur sær bæði løg­
tings- og fólkatingssessin í senn.

Tað er ikki tí, at tað ikki ber til at 
vera bæði fólkatingsmaður og løg­
tingsmaður í senn. Sjálvandi ber 
tað væl til, og tað er einki ólógligt 
í tí.

Men Tjóðveldi vann fólkating­
sessin millum annað tí, at flokkurin 
lovaði sínum veljarum, at varð um­
boð fyri Tjóðveldi valt á Fólkating, 

so fór tað í øllum førum at røkja 
sessin burturav. Eingin í Tjóðveldi 
fór at sita bæði á Løgtingi og á 
Fólkatingi.

Tað hevur altíð verið vanligt, at 
løgtingsmenn hava sitið á Fólka­
tingi. Tað var Sjúrður Skaale, sum 
fann upp á tað at vera ímóti dupult­
mandatum til fólkatingsvalið í 2011, 
tá hann – eftir at vera konvertaður 
til javnaðarmann – stillaði upp til 
fólkatingsvalið.

Tað sama gjørdi Edmund Jo­
ensen. Hvørki Sjúrður Skaale ella 
Edmund Joensen stillaðu upp til 
løgtingsvalið, sum var eftir fólka­
tingsvalið í 2011.

Men í 2015 var aftur løgtingsval 
– hesaferð aftan á fólkatingsvalið. 

Tá stillaðu bæði Sjúrður Skaale, 
sum var afturvaldur á fólkating, 
og Edmund Joensen, um ikki var 
afturvaldur á fólkating, upp til 
løgtingsvalið. Edmund varð valdur, 
Sjúrður var ikki valdur á ting. Men 
Sjúrður Skaale fekk tó sæti sum 
varamaður, tá landsstýrið varð 
skipað og kundi tí sitið á tingi, um 
hann eisini sveik sínar veljarar.

Væl vita vit, at Fólkatingið hev­
ur tvørligari skipan við varafólkum, 
enn Løgtingið. Men tað kann ikki 
vera ein trupulleiki hjá veljarunum. 
Ein politikari – og ikki minst ein 
politiskur flokkur, sum vil hava álit 
millum veljarar og sum ynskir at 
verða tikin fyri fult, skal sjálvandi 
halda síni heilagu vallyfti. Tí er tað 

beinleiðis arrogant av einum flokki 
at taka persónlig atlit hjá einum 
politikara at halda seg til valdinum 
fram um fremsta vallyftið – ella 
fram um kontraktina, sum Tjóð­
veldi hevur gjørt við sínar veljarar.

Slíkt vísir bara, hvussu lítla virð­
ing ein flokkur í veruleikanum hev­
ur fyri sínum veljarum. 

Hetta lyftisbrotið er ikki júst 
tað, sum Tjóðveldinum tørvar, nú 
so nógv leikar á formann floksins. 

Heldur enn at bróta niður álitið 
við vilja, átti Tjóðveldi at víst eyð­
mýkt við at halda eitt so banalt val­
lyfti sum hetta. 

Margháttligt at Tjóðveldi velur 
at fella sítt egna trúvirði fyri at 
savna vald hjá ávísum politkarum 
í flokkinum.

Tjóðveldi tekur persónligt 
vald fram um fremsta vallyftið

Tjóðveldi = lyftisbrot

OYGGJALEIKIR 2017

Høvuðsstuðul hjá føroysku 
ítróttafólkunum í Gotlandi

#VINNAFYRIFØROYAR      #FLÚGVAFYRIFØROYAR

Føroyska landsliðið 
í badminton endaði 
nummar fýra í 
liðkappingini

Terji Nielsen 
Visby, Gotland

Fyrrapartin mánadagin tapti før­
oyska badmintonlandsliðið 1­3 
ímóti Guernsey í hálvfinaluni í 
lið kapp ingini. 

Seinnapartin spældu før oysku 
badmintonspælararnir bronsu­
dyst ímóti Isle of Man, og endaði 
tað eisini við einum 1­3 tapi í hes­
um dystinum.

 Bartal Poulsen tapti 1­2 (13­21, 

21­15 og 15­21) ímóti Adam Colley. 
Rann vá Carlsson tapti 1­2 ímóti 
Jessicu Li við settmuninum 19­21, 
21­19 og 10­21. 

Sólfríð Hjørleifsdóttir og Gunn­
vá Jacobsen taptu 0­2 (12­21 og 
16­21) ímóti Kimberley Clague og 
Jessicu Li í tvímansleikinum hjá 
kvinn um.

Niklas Eysturoy og Bartal Poul­
sen stóðu fyri tí góða avrikinum. 
Teir vunnu 2­0 (21­10 og 21­12) á 
Neil Harding og Adam Colley. 

So ikki ein góður dagur fyri 
føroysku badmintonspælararnar 
í dag, sum vunnu silvur á Jersey 
fyri tveimum árum síðani, men nú 
koma einstaklingakappingarnar, 
og so er at vóna, at heiðursmerkini 
koma til høldar. 

Terji Nielsen 
Visby, Gotland

Svimjikappingin á Oyggjaleikunum 
byrjaði mánadagin, og fyrstu final­
ur nar vóru á skránni mánakvøldið. 
Og ivaleyst mundi áskoðararnir í 
full setta Solbergabadet blíva eitt 
sind ur troyttir av at hoyra ”Tú 
Alfagra Land Mítt”, tí føroysku 
svimjar arnir stóðu seg so mikið 
væl, at Føroyar vunnu gull í fýra 
teim um fyrstu kappingunum.

Jana gjørdi tað óvæntaða
Tað vóru Óli Mortensen, sum vann 
gull á ávikavíst 1.500 metrum frí og 
200 metrar firvald, og so Sára Ny­
sted, ið vann gull á 400 metrum 
bland að, ið vunnu fyrstu trý gull­
heiðursmerkini, meðan fjórða 
gullmerkið var eitt sindur  meiri 
óvæntað.

Tað var Jana Bjartalíð Thom sen, 
sum rættiliga óvæntað gull í kapp­
ingini í 100 metra fir valda svimj ing.

Jana lá heilt úti á uttastu geil, 
men hon spílaði seg veruliga út og 

vann gullið, meðan Vár Eidesgaard 
í somu kapping gjørdist nummar 
fýra.

Yvirhøvur var talan um ein 
fram úr góðan dag hjá føroysku 
svimjar unum, sum tilsamans vun­
nu heili 11 heiðursmerkir fyrsta 
dag in.

Eitt annað, sum føroysku 
svimjar arnr eisini kunnu fegnast 
um, er, at allir svimjararnir á før­
oyska landsliðnum vunnu heiðurs­
merk ið fyrsta kvøldið.

Endaðu 
nummar fýra 
í badminton

Óli Mortensen vann tvey gull fyrsta kvøldið á oyggjaleikunum í Gotlandi
Mynd: Ísak Laksafoss

FÝRA GULL Í FYRSTU 
FÝRA KAPPINGUNUM
Føroysku svimjararnir løgdu hart út í svimjikappingini í Gotlandi, tí 
fýra fyrstu finalurnar mánakvøldið endaðu allar við føroyskum gulli

Tá 
Havnin 
fór undir 
einaræði
Jóhann Mortensen
Kjak síða 14-15

Trý 
gull í fýra 
kapping
Oyggjaleikir
Síða 23

Eirikur Lindenskov
eirikur@sosialurin.fo

Mikudagsblaðið verður borið ókeypis til hvørt húsarhald í Føroyum!

20. juni fingu 12 útlendingar 
úr 6 ymiskum londum, sum 
búgva á Eiði, skeiðsprógv í 
sambandi við, at teir hava 
verið á skeiðunum: Mál, 
Mentan, Samfelag. 

Skeiðluttakararnir hava 
lært, hvussu tú málber teg 
um ymisk gerandisviður­
skifti á føroyskum, hava lært 
um høvuðshendingar í Før­
oya søgu og hava fingið inn­
lit í familju-, skúla- og barna­
garðsviðurskifti í Føroyum. 

Í sambandi við prógv­

handanina varð skipað fyri 
einum altjóðakvøldi, har 
borðreitt varð við mati úr 
londunum, haðan útlending­
arnir koma. 

Til bar eisini at síggja 
klæðir og lutir úr heimlandi­
num hjá skeiðsfólkunum. 

Lærarar á skeiðunum 
hava verið Tórhild og Rúni 
Bjarkhamar.

Á skeiði um føroysk 
gerandisviðurskifti 

Legendkvøld í 
Spaniastovu við 
frásøgu, samrøðu 
og tónleiki

Jørgin Dahl – fyrsti føroyski 
rokkari – vitjar heima á klett­
unum í samband við at Ru­
dolf Joensen hevur sett hon­
um stevnu í Spaniastovu í 

kvøld, mikukvøldið, klokkan 
19:30.

Samrøða verður við Jørgin 
Dahl um hansara tónleikaligu 
leið frá Vágsheygnum í Klaks­
vík og út um landoddarnar. 
Um fyrstu tónarnar á klaver 
og gitar til Veðraplátuna í 
1978!

Húsaorkestur framførur 
nøkur løg hjá komponistinum 
og yrkjaranum Jørgin Dahl.

Komið øll við – 
Jørgin Dahl

12 útlendingar úr seks ymiskum londum hava verið á skeiðnum: Mál, Mentan, Samfelag

Á skeiðnum borðreiddu 
útlendingarnir eisini við 

mati úr heimlandinum


